
1. OBXECTO: 
 
Elabórase a presente Memoria Valorada, por orde do Sr. Concelleiro de Urbanismo, coa finalidade de 
definir as actuacións necesarias para mellora das condicións do soar municipal situado na praza Doutor 
García Boente nº 7.  
 
O nomeado soar sitúase na confluencia das rúas Santiago e Fornos coa praza Doutor García Boente, 
inmediato ó edificio do Museo Etnolóxico de Ribadavia e dentro da delimitación do Conxunto Histórico 
de Ribadavia, declarado Conxunto Histórico polo Real Decreto de data de 30 de outubro de 1947. 
 
Este emprazamento da lugar a un importante grado de visibilidade, polo que resulta necesaria a 
mellora do seu nivel de conservación, para acadar unha eliminación do impacto visual. 
 

 

 
Situación  

 
2. PROMOTOR: 
 
O promotor da obra é o Concello de Ribadavia. 

4. DESCRICIÓN DO ESTADO ACTUAL: 
 
Da antiga edificación da praza García Boente nº 7 soamente se conservan os muros colindantes coas 
edificacións nº 58 da rúa dos Fornos e nº 6 da praza Doutor García Boente; que corresponden cos 
límites este e norte respectivamente.  
 
O muro do límite norte prolóngase nuns tres metros dende o remate da edificación nº 6, manténdose o 
muro de fachada ata a altura de planta baixa. Presenta o oco dun portón, na súa cara interior pode 
observarse o seu lintel de pedra, pero na súa cara exterior preséntase tapiado mediante fábrica de 
ladrillo. 
 
O límite sur, coa rúa Fornos, tamén se conservan restos do antigo muro de fachada nunha lonxitude 
aproximada de dous metros e cunha altura correspondente á planta baixa e planta alta. 
 
Todos estes muros están constituídos por fábrica de pedra granítica, con partes de sillería e partes de 
mampostería. Nalgunhas zonas das partes altas aínda se conservan restos do enfoscado de morteiro 
de cal. 
 
No muro colindante coa edificación nº 58 da rúa dos Fornos aprécianse os ocos formados por tres 
lacenas, un no nivel de planta primeira e dous na planta segunda. 
 
Na actualidade o soar está pechado por un cerramento de madeira, en deficiente estado de 
conservación, e atópase invadido pola maleza. 
 
Fóra do cerramento de madeira, pero nos límites do soar, sitúanse varios contedores de lixo. 

C
od

. V
al

id
ac

ió
n:

 7
F

67
G

M
Y

K
W

Z
R

W
X

JE
E

K
4R

G
S

F
D

4D
 | 

C
or

re
cc

ió
n:

 h
ttp

s:
//r

ib
ad

av
ia

.s
ed

el
ec

tr
on

ic
a.

ga
l/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
4 

a 
15



Concello de Ribadavia 
 
 

DEPARTAMENTO DE URBANISMO 
OFICINA DE REHABILITACIÓN DO CASCO HISTÓRICO DE RIBADAVIA E DO CASCO ANTIGO DE SAN CRISTOVO 

 
 

Praza Maior, nº 4. 32400 Ribadavia (Ourense). Teléfono: 988 47 71 00. Fax: 988 47 14 96 e-mail: orch.ribadavia@ribadavia.es 5

 
FOTOGRAFÍAS DO ESTADO ACTUAL: 

 

  
Vista Aérea 

 
Vista Xeral 

Límite norte 

 
Límite norte 

 
Restos da fachada norte 

 
Vista do soar e do edificio do Museo Etnolóxico 

Restos da fachada sur 

 
Vista do soar desde a rúa dos Fornos 

 
Vista do interior do soar 

 
Vista do interior do soar 

FOTOGRAFÍA ANTIGA: 

5. PROPOSTA DE ACTUACIÓN: 
 
Proxéctanse obras de limpeza, conservación e mantemento no soar coa finalidade de acadar unha 
redución do impacto visual e, por conseguinte, unha mellora na percepción do contorno, mentres non 
se leve a cabo a construción da correspondente edificación. 
 
A actuación consistirá en: 

- Traslado dos contedores de lixo a outra situación. 
- Retirada do peche de madeira, polo seu grado de deterioro e eliminación da maleza e do lixo 

existente no interior do soar. 

- Limpeza mediante chorro de auga a baixa presión de todos os paramentos verticais de fábrica de 
pedra, coa retirada de restos de pezas de madeira das lacenas así como de restos de antigas 
conducións de instalacións, e eliminación da vexetación.  

- Revisión do encontro da parte superior dos muros coas edificacións colindantes e, de ser necesario, 
colocación de lámina de chumbo nos mesmos para evitar filtracións de auga de chuvia no interior das 
nomeadas edificacións. 

- Execución de novo enfoscado de morteiro de cal nas zonas dos paramentos verticais xa enfoscadas, 
execución dunha pequena pendente na parte horizontal inferior das lacenas, para evitar a 
acumulación da auga de chuvia, e acabado con pintura de silicato en cor branca. Tamén se enfoscará 
e pintará o paramento de ladrillo que pecha a porta de nivel de planta baixa do muro norte. 

- Execución de pavimento de lastro de pedra granítica morena, con lixeira pendente para evacuar a 
auga de chuvia. 

6. CUMPRIMENTO DA NORMATIVA URBANÍSTICA. 
 
A normativa urbanística vixente no Concello de Ribadavia é o Plan Xeral de Ordenación Municipal, 
PXOM, aprobado definitivamente pola Consellería de Medio Ambiente, Territorio e Vivenda por Orde do 
29 de novembro de 2019 (DOG nº 240, de 18 de decembro de 2019, BOP nº 67, de 23 de marzo de 
2020), que clasifica a parcela dentro do Solo Urbano Consolidado. 
 
O PXOM non se atopa adaptado á Lei 2/2016, do 10 de febreiro, do solo de Galicia, sendo de 
aplicación o apartado 1 da súa Disposición transitoria primeira. Réxime aplicable aos municipios con 
planeamento non adaptado e aos municipios sen planeamento da LSG:  

a) Ao solo urbano, aplicaráselle integramente o disposto no planeamento respectivo. 
 
No PXOM o soar inclúese dentro da delimitación do Casco Histórico de Ribadavia, polo que é de 
aplicación o Plan Especial de Protección e Reforma Interior, PEPRI, (BOP do 19 de abril de 1999) e as 
súas Modificacións Puntuais (BOP do 18 de decembro de 2002, do 15 de marzo de 2004 e do 13 de 
outubro de 2006). 
 

 

 

    
 

Situación en extracto dos planos O-4 19-L e 20-L. Clasificación e cualificación do solo urbano do PXOM 

No PEPRI inclúese na mazá 7 e conta coa Ficha do Catálogo nº 73, onde se permite a construción 
dunha edificación que enrase coa cornixa da edificación colindante da rúa dos Fornos; é dicir, de planta 
baixa e dúas plantas altas, para uso de equipamento. Na Ficha de Ordenación e Xestión da Memoria 
Xustificativa sinálase que o obxectivo é “ordenar o espazo dotándoo dun remate adecuado”. 
 

 

 

    
 

Situación en extracto dos planos 3.1 e 3.2. Ordenación e xestión do PEPRI 

Ficha de Ordenación e Xestión da Memoria Xustificativa – px. 1 

Ficha de Ordenación e Xestión da Memoria Xustificativa – px. 2 

Como xa se sinalou no apartado anterior desta Memoria, as obras que se proxectan son obras de 
limpeza, conservación e mantemento no soar coa finalidade de acadar unha redución do impacto visual 
e, por conseguinte, unha mellora na percepción do contorno, mentres non se leve a cabo a construción 
da correspondente edificación, considerándose, por tanto, que se cumpre a normativa urbanística xa 
que se da cumprimento ó artigo 135. Deberes de uso, conservación e rehabilitación da Lei 2/2016, do 
10 de febreiro, do solo de Galicia, en canto a conservar o soar nas condicións de “seguridade, 
salubridade, accesibilidade universal e ornato legalmente exixibles”. 

 
 

Ribadavia, 24 de marzo de 2022 
 
 
 
 
  Mercedes Álvarez López    Begoña Arregui Rodríguez 
  Arquitecta Directora Arquitecta 

Asinado dixitalmente 

